
[bookmark: OLE_LINK1]«Անկախ Պետությունների Համագործակցությունում ապրանքների ծագման երկրի որոշման կանոնների մասին» 2009 թվականի նոյեմբերի 20-ի համաձայնագրում փոփոխություններ կատարելու մասին» արձանագրության հաստատման նպատակահարմարության վերաբերալ

«Անկախ Պետությունների Համագործակցությունում ապրանքների ծագման երկրի որոշման կանոնների մասին» 2009 թվականի նոյեմբերի 20-ի համաձայնագրում փոփոխություններ կատարելու մասին» Արձանագրությունը ստորագրվել է 2023 թվականի հունիսի 8-ին Սոչիում՝ ԱՊՀ պետությունների կառավարությունների ղեկավարների կողմից:
«Անկախ Պետությունների Համագործակցությունում ապրանքների ծագման երկրի որոշման կանոնների մասին» 2009 թվականի նոյեմբերի 20-ի համաձայնագրում փոփոխություններ կատարելու մասին» Արձանագրության (այսուհետ՝ Արձանագրություն) հիմնական նպատակն է Պայմանների, արտադրական և տեխնոլոգիական գործողությունների ցանկում ներառված ԱՊՀ ԱՏԳ ԱԱ ծածկագրերը համապատասխանեցնել 2022 թվականի հունվարի 1-ից ուժի մեջ մտած ԱՊՀ ԱՏԳ ԱԱ ծածկագրերի նոր խմբագրությանը:
Միաժամանակ, հայկական կողմից Արձանագրությունը ստորագրվել է 2-րդ հոդվածի վերաբերյալ վերապահումով, քանի որ ՀՀ օրենսդրությունը չի նախատեսում միջազգային պայմանագրերի ժամանակավոր կիրառման հնարավորություն, այն է՝ «Միջազգային պայմանագրերի մասին» ՀՀ օրենքի 17-րդ հոդվածի համաձայն՝ Հայաստանի Հանրապետության միջազգային պայմանագիրն ուժի մեջ է մտնում և կիրառվում վավերացման կամ հաստատման ընթացակարգերի ավարտից հետո: 
Արձանագրության չի հանգեցնում լրացուցիչ ֆինանսական պարտավորությունների և ծախսերի:
Սույն Արձանագրության դրույթները չեն հակասում նշված ոլորտում ԵԱՏՄ իրավական ակտերի պահանջներին:
Արձանագրության ստորագրումը պայմանավորված է Անկախ Պետությունների Համագործակցության շրջանակներում համագործակցությամբ, որը բխում է ՀՀ կառավարության 2021 թվականի օգոստոսի 18-ի №1363-Ա որոշմամբ հավանության արժանացած Կառավարության 2021-2026թթ. ծրագրի հավելվածի 1․1 կետի դրույթներից, մասնավորապես՝ Հայաստանը շարունակելու է ակտիվ մասնակցել ԱՊՀ շրջանակներում համագործակցությանը և կազմակերպությունում ընթացող գործընթացներին։ Շարունակվելու է կարևորվել նաև ԱՊՀ երկրների հետ երկկողմ հարաբերությունների զարգացումը։
Հաշվի առնելով վերը նշվածը՝ ՀՀ էկոնոմիկայի նախարարությունը նպատակահարմար է գտնում նշված Արձանագրության հաստատումը Հայաստանի Հանրապետության անունից:

